
ՏԵՂԵԿԱՆՔ
««Եվրասիական տնտեսական միության մասին» 2014 թվականի մայիսի 29-ի պայմանագրում հատուկ պաշտպանական, հակագնագցման և փոխհատուցման միջոցներ կիրառելու կամ չկիրառելու մասին ուսումնասիրություններ անցկացնելիս և որոշումներ ընդունելիս հատուկ մեխանիզմին վերաբերող մասում փոփոխություններ կատարելու մասին» արձանագրության ստորագրման
նպատակահարմարության վերաբերյալ

««Եվրասիական տնտեսական միության մասին» 2014 թվականի մայիսի 29-ի պայմանագրում հատուկ պաշտպանական, հակագնագցման և փոխհատուցման միջոցներ կիրառելու կամ չկիրառելու մասին ուսումնասիրություններ անցկացնելիս և որոշումներ ընդունելիս հատուկ մեխանիզմին վերաբերող մասում փոփոխություններ կատարելու մասին» արձանագրության (այսուհետ՝ Արձանագրություն) նախագիծը հաստատվել է Եվրասիական տնտեսական հանձնաժողովի (այսուհետ՝ Հանձնաժողով) խորհրդի 2024 թվականի մայիսի 29-ի թիվ 14 կարգադրությամբ:
Արձանագրության հիմնական նպատակն է «Եվրասիական տնտեսական միության մասին» պայմանագրում (այսուհետ` Պայմանագիր) կատարել փոփոխություններ՝ ուղղված Եվրասիական տնտեսական միությունում հատուկ պաշտպանական, հակագնագցման և փոխհատուցման միջոցների կիրառման մեխանիզմների կատարելագործմանը, ինչպես նաև նշված միջոցների կիրառման վերաբերյալ որոշումների մեխանիզմի օպտիմալացմանը՝  ԵԱՏՄ արտադրողների վրա աճող և (կամ) անբարեխիղճ ներմուծման բացասական ազդեցությունը վերացնելու նպատակով։
Արձանագրությամբ սահմանվում է հատուկ մեխանիզմ՝ հատուկ պաշտպանական, հակագնագցման և փոխհատուցման միջոցներ կիրառելու կամ չկիրառելու մասին ուսումնասիրություններ անցկացնելիս և որոշումներ ընդունելիս։ Մասնավորապես՝ հատուկ պաշտպանական, հակագնագցման և փոխհատուցման միջոցների կիրառման մասին Հանձնաժողովի Կոլեգիայի որոշումների նկատմամբ «վետոյի» իրավունքի կիրառման կանոնակարգման շրջանակներում նախատեսվում է վերջնաժամկետի սահմանում փոխադարձ ընդունելի որոշման մշակման և Եվրասիական միջկառավարական խորհրդի կողմից դրա քննարկման համար, որի ընթացքում կասեցվում է Հանձնաժողովի համապատասխան որոշման ուժի մեջ մտնելը։ Հարցի ուսումնասիրության արդյունքում Միջկառավարական խորհուրդը որոշումն ընդունում է կոնսենսուսով։ Միջկառավարական խորհրդի կողմից որոշում ընդունելիս կոնսենսուսի բացակայության դեպքում հարցը ներկայացվում է Միջկառավարական խորհրդի կրկնակի քննարկման։ Կրկնակի քննարկման արդյունքում Հանձնաժողովի Կոլեգիայի կողմից որոշումը փոխելու կամ չեղարկելու մասին կոնսենսուսի բացակայության դեպքում Հանձնաժողովը դիմում է Միության դատարան՝ հաշվեկշռվածության սկզբունքին համապատասխանության հարցով։ Հանձնաժողովի Կոլեգիան կրկնակի ուսումնասիրում է հարցը և համապատասխանեցնում է Միության դատարանի եզրակացության արդյունքներին։ Նման որոշումը ուժի մեջ է մտնում սահմանված կարգով։
Հանձնաժողովն անցկացնում է ուժի մեջ մտած որոշման իրագործման դիտանցում՝ ապրանքը սպառողների նկատմամբ նշված միջոցի ազդեցության և դիմող-արտադրողների կողմից այն միջոցների իրականացման վերաբերյալ, որոնք, պայմանավորված հատուկ պաշտպանական, հակագնագցման կամ փոխհատուցման միջոցի կիրառմամբ, նպաստում են փոփոխվող տնտեսական պայմաններին տնտեսության ճյուղի հարմարեցմանը:
Արտադրանքի սպառողների համար ռիսկերի լրացուցիչ նախազգուշացման և ուսումնասիրության ընթացքում անդամ պետությունների մտահոգությունների վերացման նպատակով  նախատեսվում է․ 
· պաշտպանական միջոցի մասին որոշում ընդունելու հետ միաժամանակ ԵԱՏՄ արտադրողների համար վարքագծային առաջարկությունների ընդունում, որոնք կարող են ներառել անդամ պետությունում ապրանքի սպառողների խտրականություն չթույլատրող միջոցներ, ինչպես նաև այլ անհրաժեշտ պայմաններ։ Ուսումնասիրություններն անցկացնող մարմնի կողմից վարքագծային առաջարկությունների զգալի խախտումներ հաստատվելու դեպքում հնարավոր կարճ ժամկետում անցկացվում է կրկնակի ուսումնասիրություն, որի արդյունքներով հատուկ պաշտպանական, հակագնագցման կամ փոխհատուցման միջոցը փոփոխվում կամ չեղարկվում է՝ ելնելով ապրանքային շուկայի համար խախտումների հետևանքների ծանրությունից։
· սահմանվում են գնագցող կամ սուբսիդավորվող ներմուծման դեպքում անդամ պետությունների տնտեսության ճյուղը որոշելու առանձնահատկությունները, մասնավորապես՝ առանձնացված մրցակցային շուկայի տարածքում օգտագործման համար մատակարարվող ապրանքների ներմուծման նկատմամբ հակագնագցման կամ փոխհատուցման միջոց կիրառելու, հակագնագցման կամ փոխհատուցման տուրքերի վճարման ընթացակարգերը,
· ուսումնասիրություն իրականացնելիս ուսումնասիրություն իրականացնող մարմնի և անդամ պետությունների լիազոր մարմինների միջև ընդլայնված փոխգործակցության կանոնակարգում՝ ներառյալ անդամ պետության լիազոր մարմնի հարցման հիման վրա Միության և անդամ պետությունների շուկաների կառուցվածքի և իրավիճակի մասին տեղեկատվության տրամադրումը,
- պաշտպանական միջոցի գործունեության ժամկետի լրանալու հետ կապված կրկնակի ուսումնասիրություն իրականացնելիս մրցակցության վրա պաշտպանական միջոցի ազդեցության գնահատում։ 
Իրավական անորոշության իրավիճակի կանխարգելմանն ուղղված պաշտպանական միջոցների մասով ԵԱՏՄ օրենսդրության կատարելագործման նպատակով նախատեսվում է.
· Հանձնաժողովի Կոլեգիայի կողմից ակտի ընդունում՝ ուսումնասիրություն իրականացնող մարմնի  յուրաքանչյուր զեկույցի վերանայման արդյունքների հիման վրա,
- «տարածաշրջանային ճյուղի» մասին դրույթների լրամշակում՝ միայն կոնկրետ անդամ պետության նկատմամբ ԱՀԿ նորմերը պահպանելիս հակագնագցման կամ փոխհատուցման միջոցի կիրառման հնարավորության ապահովման նպատակով։
	Արձանագրության դրույթները չեն հակասում նշված ոլորտում Եվրասիական տնտեսական միության և Հայաստանի Հանրապետության իրավական ակտերի պահանջներին:
Արձանագրության ստորագրումը պայմանավորված է Եվրասիական տնտեսական միության շրջանակներում համագործակցությամբ, որը բխում է ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ ԵԱՏՄ-ի շրջանակներում կառավարությունը շարունակելու է նախաձեռնողական և փոխշահավետ համագործակցության տարբերակների քննարկումները՝ միտված կառույցի ընձեռած հնարավորությունների առավելագույն օգտագործմանը, գործընկեր երկրների միջև առևտրաշրջանառության ծավալների աճին և կոոպերացիաների զարգացմանը։
	Ելնելով վերոգրյալից` Էկոնոմիկայի նախարարությունը նպատակահարմար է գտնում նշված Արձանագրության ստորագրումը Հայաստանի Հանրապետության անունից:


ՀՀ ԷԿՈՆՈՄԻԿԱՅԻ ՆԱԽԱՐԱՐ                                          
ԳԵՎՈՐԳ ՊԱՊՈՅԱՆ



